
uunukor utar oka hine siran.

sine po kor unarpe ane hine 4nan, pe ne hike, akor nispa mosir hoppa
hi orowano, sinen ane wa, kina rataskep ne ya, akar wa, akor sion arest,
ceppokoykian wa ama wa, asatsatke wa, (oka kor,) sirmaté kor, ne wa an
pe ka, aewrespa kor, okaan.

ruwe ne ayne tane, apoho, poro okkaypo ne wa, orano, tane poro p ne
kusu, iramante eykoysanpa, akotinu un nispa utar, ene iramante hi,
eykoysanpa wa, iramante or un itura kor, yuk ka ronnu kamuy ka ronnu.
wa, ae kor okaan.

ruwe ne ayne, akotdnu ta, sine pon menoko aeetunkar. hine, matkor
hine okaan ruwe ne a p, easir, yuptek menoko ane kusu, kina haru hene,
nep hene, ae rusuy ka, somo ki no, sukupan wa, apoho aresu hine okaan
pe ne a p, apoho matkor hine orano, uheturastean wa okaan a p, hemto-
mani wano, nisapno arsiknakan.

hine, orowano, nep ka akar ka eaykap. wa, ene ikian hi ka isam wa,
heru an, apekur takup aki wa, akosmaci, usa iyuta, usa suke ki wa, heru, ipe
takup aki kor, okaan. ruwe ne a p, hemtomani wano, aiipere katu ka isam.

humne an kor, rur takup, aikére kor ne rur takup ae uske ka an. nep
asupa yakka, kam asupa yakka, cep asupa yakka, pirka uske aiére katu ka
isam noyne yaynuan wa, hotkean kor, aupsoro un cisan a an a kor dnan.

“nep kusu ene nisapno (siknu . . . ) siknakan wa, ora ene, nep ka akar
ka eaykap wa, aiipere ka, ekosunke kor, 4nan humi an? ” sekor yaynuan
kor, cisan a an a kor hotkean wa 4nan uske ka an kor okaan.

pe ne a p sine an ta, po hene suy iperusuy’an ka ki oraun, iperusuy’an
ka ki korka, nep ka akar ka eaykap pe ne kusu, ami wa okay pe, ahurdypa
péka, somo ki no heru, ami wa hotkean, hopunian wa, 4an kor ami,
hotkean kor ami amip patek, ami wa 4nan pe, hotkean yakka, somo yakka,
ami pe ne kusu, urkioan. earkinne urkiesikan wa, akoydywennukar korka,
ne urkikoyki hene aki ka eaykap pe ne kusu, hotkean kor orowano néa
amipihi, irihi ne ya oyakoyaki, kikita ne kusu, akupékupa ani wa ne kor
sir-cipukrototo. akupakupa humi sir-cipukrototo, kor 4nan ranke p ne a

p, sine an pe ta, apoho ikopasrota a ikopasrota a hawe ene an hi.

“ taan awenkorhapo, amacihi iyuta a iyuta a wa, pirkep kar wa anu
kor orowano, enuyna wa, sirkunne kor, hotke utar oka ta, ekuy a ekuy a
eupsoro un ki kor ean ruwe ne yak, amacihi ye ruwe ne wa, iruskaan
yakun, ene patek eyki yakun, aep ka isam, amam ka isam oasi hawe ne
kusu, ekimne aesé wa ae6sura kusu ne na! ” sekor, apoho ikosakayokar.

‘“ hempara ene, pirkep ae hi an! urkiesikan wa akoydywennukar sik-
nakan wa auk ka eaykap pe ne kusu, amipkupakupaan kor sirkawrototke
korka, amam anak ae ka eramiskari.” sekor haweanan yakka ikopasrota a
ikopasrota a.

ayne oykesne akotinu un utar opitta, ekoramkor wa “ hetak hokure,
nep ka, ocihi® akar wa, oro aomare wa toop, iwor or un ase wa, arayke
wa isam yak pirka.” sekor, apoho arikaspaotte.

ruwe ne hine, oraun, ene aye hi ka isam pe ne kusu, né(a)rok
akotdnu un utar (ee...) eesepa wa, ne manu ot akar hine, ora sine
an ta, autdri opitta, apkas easkay pe, menoko ka okkayo ka, ne manu,
oro aiyémare ot or aiyémare hine, iwor or un aiy4ni wa, hunak un ka
aiy4ni wa, payean humi as wa orano cisan a an a kor, hunak un aiy4ni
wa, payean ruwe ne ayne, hunak ta, payean kor, “ tane te ta, aand yakka
pirka. asinuma anakne, sinen ane iyokanean yakka, arayke wa ora iwakan
kusu ne na. hetak autéri opitta, iwak yakka pirka.” sekor, akotdnu un
kotan-kor-kur hawean ruwe ne.

akusu, kotan-kor-kur ye p ne kusu ora, menoko ka okkaypo utar ka
opitta iwak hine oar isam. okake ta, akor kotan-kor-nispa, aocihi pitapita
hine, oro wa use ianu hine ora, itak hawe ene an hi.

“ easir, sirunno maskin. anukar kor, aerdyke hi ka, anukdri aruska.
ruwe ne kusu, kikita ne kusu, tan pon nay, turasi, aetira kusu ne kusu,
pon nay etok ta, nay ememsuy ne uskehe ta, pon to néno kane siran
uskehe ta, ememsuy corpok eoahun kor, apto as yakka, upas as yakka,
upas ka apto ka ekar ka somo ki no, ean easkay uske un (ae . . . ) aekdy
wa, arpaan kusu ne wa oro ta aednu kusu ne na. tapan usa ci ceppo ci
kam, poronno asatsatu, epoho eokpare wa ene iyetok wano, kotan epitta
oka utar, ekoramkor, ekimne aesé wa aerdyke kuni sekor an pe, eyko-
ramkor hawe anu kor 4nan hi wano, kam satsatu cep satsatu an wa asakinke
wa aar{ p ne akusu ta, saranip or aesikte wa, arorkisne akor wa ékan ruwe
ne kusu turano aeinu na. néun poéka iki wa, kamuy eerampokwen ciki

somo, néun ka eyki wa, esiknu hene ki nankor na. tapan pe turano aeinu
kusu ne na.” sekor hawean kor hunak un, néa kotan-kor-nispa ikay hine
hunak un itura humi as hine ora, hunak ta toska corpok ta iyanu hine,
‘“ te ta ean wa orowa, (toon . . . ) ponno, esoyne yakun nani, to néno an
nayetok, ta, to néno an uske pon to ne an uske an kusu oro ta, eewonne
usa ki, ewakkaku usa ki ranke kuni p ne na.” sekor hawean kor, oro un
ka itura hine iyepakasnu.

hine ora ‘‘ tane sdnan na. néun pdka iki wa siknu.” sekor, hawean kor
akor nispa san wa isam okake ta cisan a an a.

‘““ ene he tap arest pdka eyaykoram petetne kuni p apoho ne awa, somo
ka tapne ene iyokpare kuni p ne kunak aramd a p ene an, ciwendkpare
yupke hike iyekarkar wa orowa, ene akotinu un nispa an kusu keraypo,
néun an siknu péka aki wa dnan hike kusu, hempara an kor, makanak an
ray he hemanta, aki oasi? ”’ sekor yaynuan kor orano cisan a an a kor ne
wa an usa sat kam usa sat cep, aotipekare no, ponno ponno ranke ae
kor é4nan.

oraun, sirkunne kor, kunne cikap haw as, sirtokap kor tékap cikap haw
as kor kusu, sirpeker hawe ka aeraman. (sirk ... ) sirkunne hawe ka
aerdman. cikap rek haw kusu, sirkunne sirtokap hi aerdman kor, dnan
ruwe ne wa (sirkunney . . . ) kunneywa an kor, ne, aiyépakasnu uske un
sittemraypaan wa arpaan wa, ewonnean a an a, cisan kor ewonnean
kor, “ kamuy iyerampokwen nen péka ne ciki un somo ki ya?” sekor
an pe, 6kan kane wa aye kor, ewonnean ranke kor néno akor aep ae kor
4nan ruwe ne ayne, tane anakne uweepakta, néa akor aep ka, poonpepo
patek an.

“ tane anakne, mak iki wa, tapan aep ae okere ciki, mak ikian wa, siknu
ne manu p, aki oasi hi an? ”” sekor yaynuan wa, po cisi aki kor 4nan ruwe
ne ayne, suy, sine an kunneywa suy, tane, tokap cikap rek hawe as hi
kusu ora, néa, nay he ememsuy he or un suy rinan.

rdnan wa sittemraypaan kor, rdnan a p, hemanta wa ka aeékok hine,
rik péka, néa eun ewonnean uske un, empuynaan hine, temcaricarian a
p sekor, ekuskonna asikihi makkosanpa. hine irammakaka inkar easkay’an.

easir ka nitay ka pirka. ene iwor oka hi ka, pirkano anukar easkay.

easir ka cis turano, kamuykoyayiraykean. *“ kamuy iyerampokwen kusu,
tane anakne, sik ao humi an!” sekor yaynuan. sik ao hi aeyaykopuntek
kusu ka cisan a an a kor, raymikan® a an a.

“ kamuy iyerampokwen kusu ene, sikoan humi an!” sekor yaynuan
hike, cisan a an a kor raymik’an a an a hine, oraun (néa akor aep ae usa,
(a!) hem ki ora,) ewonnean a an a asapaha ka araraypa. asapdha ka wakka
ausi wa araraypa. pirkano, yaykaran.

hine ora néa akor aep ae. poonno an pe ne korka ae hine oraun, aep
isam yakun po hunak un, apkas’an ka nukuri yak po isitomaan kusu, néa
poon aep ae hine orowano, etomocinne hinak un arpaan hunak un ka
arpaan humi ne ya ka aeramiskari. hunak un arpaan a an a.

“ akotanu un hosipian hike kusu, apoho irayke kuni patek iraykeyar
kuni patek ye kor an pe, hosipian yakka airdyke. ne un ka arpaan yakka
ray’an yakun ray’an. pe un.” sekor yaynuan kusu hunak un, etomocinne,
arpaan ruwe ne ayne, hunak ta arpaan kor, ironne nitay tum ta, somo
ka oro ta cise an kunak arami a uske un, iyetoko un supuya at kor siran.

hine, aoyamokte. hine aoyamokte kor, arpaan hine cise soy ta arpaan
hine, simusiskaan® wa, 4nan akusu, tu hekattar cise or wa cisoyokuta.
inukar akusu, sine pon hekaci sine pon matkaci tup cisoyokuta hine,
orano nei wa iyamkir pe koraci, mina kusu, mina kasuno mina kane oka wa,
‘ hokure ahun ahun ahun.” sekor haweoka. kor, hetopo ahuppa wa paye.

hi oraun, os ahunan ruwe ne hine, cise or ta ahunan wa inkaran hike,
rupnekur anak isam.

hine, “ mak ne hine, puyne eciokd ruwe an?” sekor hawean akusu,
‘“ aonaha anakne, sumiyaki sisam ne hine, okaan pe ne a p, aunthu ka,
tdnas ray wa isam. pénanpa hi wano, auniihu ka ray wa isam ora, aondha
patek, sumiyaki ne kor an wa, ora amam ka réra, usa oka akor rusuy pe,
réra wa, kusu, iresu kor aondha turano ren ane wa, okaan ruwe ne.”
sekor kane haweoka.

kor, okaan ora, * mak an he ki sisam iwak kor, ikoyki he ki, mak ne
kusu hawas? ” sekor yaynuan. aekimatek kor dnan ruwe ne a p, or tane

sironiman kor, (néa . . . ) hunna, iwak humi as hine ahun ruwe, sonno
poka, sisam ne siri iki.
korka, iruska ipor oma ka somo ki no, (ap ...) ape sam un ek hine

moéno a hine oraun, iyerankarap. hine, oraun, “hunak wa omanan
menoko ene ruwe an? ”’ sekor hawean.

kusu, “ hunak oro un aesina hawe? " sekor yaynuan kusu, ‘ tapne, sine
po akor wa 4nan a korka, apoho iyokpare wa, siknakan nisapno siknakan
akusu, isomoiperepa, rur takup iyerepa, kam e yakka wen uske iyere,

cep ¢ yakka wen uske iyere rok ayne oykesne, aiipere katu ka isam no
anan. koopokno urkioan wa amipa p ahurdypa péka somo ki p ne kusu,
urkioan wa, aeydyeramu ka sitne, kor, hotkean wa ne urkio amip akupa-
kupa kor, sir-(pu . . . ) cipukrototo hi ne wa an pe, hu amam ae humi
ne sekor an pe iye kor wen rok ayne, oykesne, iwor or un aisé wa airdyke
yak pirka sekor akotdnu un utar ekaspaotte p ne kusu, ora akotinu un
utar opitta ot kar wa, sine an ta airdra a p, kotan-kor-nispa iyerampokwen
kusu, isiknure wa ihoppa orano iwor or ta tosir corpok ta, nuynak’an wa,
ne cep kam ae kor dnan ayne tane poonpepo patek an.

‘ tane anak kemekot he eki? mak iki kuni p ene ruwe an?’ sekor,
yaynuan kor 4nan ayne, sine an ta suy ewonnean kusu, ememsuy or un
rdnan a p sekor, ekuskonna néa ememsuy or un empuynaan. hine,
temcaricarian a p eirpak aki a arsiknak asikihi makkosanpa hine, ene
inkaran easkay. cisan kor aeydykopuntek korka ora, auni un ka hosipian
ka eaykap pe ne kusu, etomocinne, hunak un ékan ayne, tan uske ta
ékan a hike cise apa ruwe ne korka ora, oripak’an korka ene 4nan hi
ne.” sekor haweanan akusu, ¢ inunukeas ki ta hdwas a. hawe ne ciki,
amacihi ka tane, ray wa ohonno siran. wa akor hekattar patek arespa kor,
anan ruwe ne akusu, akor unarpe, akor sdpo ene wa, yakun ikoyantone
wa esuke wa ikore yak pirka hawe ne. sino pirka. * sekor hawean.

aeyaykopuntek kor ora néa uske ta néa sisam nispa akoyantone hine
hekattar utar aomap kor arespa eykasuy kor 4nan. ruwe ne tane tu pa re
pa pakno, néa uske ta nep ae rusuy ka somo ki. sumiyaki ne wa sumi eiyok
wa, usa amam usa akor rusuy pe réra wa ek pe ne kusu, nep ka ae rusuy
hene akor rusuy hene ki ka somo ki no, okaan ruwe ne a p tane tu pa re
pa pakno 4nan kor, sine an ta esoyne himashumas.

soynean akusu, néa akosmacihi (ke ... ) cepipor oma wa, tane ray
anki sattek sirihi, cise soy ta ek hine, yonkororo hine an.

korka, “ easir ka ene he tapne, apoho weysanpekore, ramuputputu p
ne kusu, ora (aeya . . . ) airdyke oasi hi ne a wa, hemanta kar pe ek ruwe
an.” sekor yaynu hike, iruska kuni p ane kusu, mosmano 4nan hine ahu-
nan ruwe ne. a p iyos ahun kane iki. hine iyarsoke ta ape sam ta a wa
an korka mosmano an. nep ka aere ka somo ki akoré ka somo ki. akusu
oraun arorkisne soyne hine, (oar . . . a) hosipi hine oar isam.

hine ora inuan akusu, * akotinu kémus hine, earkinne arukemte an
hine, aynu poroser kemekot wa isam a ruwe ne.”” sekor hdwas.

yakun, akotdnu kémus aan hine ora, kem koyaywennukar pe omanan

ayne ipa siri ne aan hawe anu wa po hene, aruska.

ora ““ akotdnu un nispa, iyerampokwen a nispa poka, séne siknu wa
an hawe he an? " sekor yaynuan.

easir ikemnu yaynu aki kor, asinuma anak nep aesirkirap ka somo ki
no, 4nan ruwe, ne kusu, tapne wenpurikor apoho macihi, iyos ek a hi
aeyaysukupka oruspe aye hawe tapan na.

sekor sino katkemat hawean ruwe ne.

uwokpare p uwepeker, tap, kuye wa kokere hawe tapan na. ous suy,
takne, aokdnure pon isoytak kuye kusu ne.

UIRWAKNE PON MENOKO MATAKIHI
IRARA RUY ORUSPE ISOYTAK

1955 4 8 § 30 H&=

(asaha) asaha an hine okaan pe ne hike, asaha turano tun ane patek,
ene iki wa okay pe ane hi ka aerdmpewtek no, uheturastean hine okaan.

pe ne hike, tane asaha ka poro. asinuma ka pon menoko ane hine, tun
ane wa okaan. a p, kesto an kor, kunneywano, akor sapo, ipe oka an kor
nani suy kanna su atte wa, poro su ani sayo kar wa, kor wa hunak un
soyne ranke, soyne ranke.

aoyamokte kor 4nan pe ne akusu sine an ta, asaha, hunak un su kor wa
arpa hi kusu aokapikuyra hine arpaan akusu, too, (i) ponno ipanake ta
tek, aunihi karankeno, to an pe ne a p, ne (tok) to teksam ta, néa su kor
wa arpa hine, asi hine oraun, ene hawean hi. “ kokkanosapo! kokkano-
sapo!” sekor kane, asaha hotuypa.

akusu, ene sirki hi. to noski sipuni sipuni kane hine, to noski wa poro
terkeype, ma hine yan hine, yata yan hine, néa poro su or oma sayo,
oro néa terkeype oahun hine orano e a e a e a kor an kor, asaha néa su
hocinuturkuste wa as wa an. kor néa terkeype néa sayo e ayne okere
kor ora suy, hetopo, poro hon pisese kane an sirihi, suy hetopo, to or
un copiyan tek.

siri anukar hi kusu ora, asaha inukar kuni aekimatek kusu nani,
hetopo kiraan hine auni ta ékan hine husko an pe asiképayar hine dnan.
akusu asaha ek hine, okaan.

